სსიპ ლ.საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის გენერალურ დირექტორს 
ბატონ ამირან გამყრელიძეს
ბატონო ამირან, 
როგორც თქვენთვის ცნობილია, C ჰეპატიტის ელიმინაციის პროგრამის ფარგლებში ტუბერკულოზის, აივ ინფექციაისა და C ჰეპატიტის ინტეგრირებულ სკრინინგი პრიორიტეტს წარმოადგენს საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროსთვის. 
ინტეგრირებული სკრინინგის ინიციატივით 2018 წელს რეგიონებში ჩატარებული აქტივობების ფარგლებში მნიშვნელოვანი დადებითი შედეგების მიუხედავად, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს წინაშე დგას პრობლემის - სამედიცინო პერსონალის ინფრასტრუქტურის შეზღუდული ხელმისაწვდომობის  წინაშე. 
კერძოდ, 2011 წელს, ევროკავშირის გრანტით დაფინანსებული „პირველადი ჯანდაცვის რეფორმის მხარდაჭერის პროექტის“ ფარგლებში, ანგარიშგების ელექტრონული ფორმების შემოღებასთან დაკავშირებით, სოფლის ექიმებისთვის, თხოვების გზით გადაცემული 810 კომპიუტერიდან დიდი ნაწილი მოძველებულია ან გამოსულია მწყობრიდან. შესაბამისად, სოფლის ექიმებისთვის შეზღუდულია ციფრული ინფორმაციის მოდულებთან, ასევე, სამინისტროს ვებ-გვერდზე განთავსებულ ტუბერკულოზის, აივ ინფექციისა და C ჰეპატიტის მეთოდურ რეკომენდაციებსა და პროგრამაში განხორციელებულ ცვლილებებზე  წვდომა. 
აღნიშნული ტექნიკური საშუალებებით სოფლის ექიმების უზრუნველყოფა ტუბერკულოზის, აივ ინფექციაისა და C ჰეპატიტის ინტეგრირებულ სკრინინგის სწრაფად და შეუფერხებლად განხორციელების შესაძლებლობას მოგვცემს. 
თქვენი 06/1741 13.05.19 წერილის პასუხად, რომელიც ეხება „ტუბერკულოზის ყველა ფორმის ხარისხიან დიაგნოსტიკასა და მკურნალობაზე საყოველთაო ხელმისაწვდომობის მდგრადობის უზრუნველყოფის“ (GEO-T-NCDC) პროგრამის რესურსის ერთ-ერთი პრიორიტეტული მიმართულების - ქვეყნის მასშტაბით ტუბერკულოზის, აივ-ინფექციის და C ჰეპატიტის პირველადი ჯანდაცვის დონეზე სკრინინგის ანგარიშგების და სასწავლო რესურსებთან ხელმისაწვდომობის გაუმჯობესების მიზნით, ლეპტოპების შეძენის საკითხს, მოგაწვდით საპილოტე რეგიონებში „სოფლის ექიმის“ სახელმწიფო პროგრამის ფარგლებში შესაბამისი ადმინისტრაციულ-ტერიტორიული ერთეულების მიხედვით საექიმო და საექთნო პუნქტების რაოდენობისა და ,,ექიმის ჩანთის“ განსაზღვრის შესახებ“ საქართველოს შრომის, ჯანმრთელობისა და სოციალური დაცვის მინისტრის 2013 წლის 23 დეკემბრის №01-264/ო ბრძანებით განსაზღვრული სოფლის ექიმების რაოდენობას: სამეგრელო-ზემო სვანეთი - 167; იმერეთი - 217; მცხეთა-მთიანეთი - 63.
დამატებით გაცნობებთ, რომ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო განაგრძობს მუშაობას სოფლის ექიმებისთვის საჭირო რაოდენობის კომპიუტერების მოძიების მიზნით.

